
Leti naiz. Hau baino lehen, autobusak
gidatzen nituen. Kontua ez da gaizki
pasatu nuela, baina uneren batean
halako krisi pertsonal bat izan nuen,
eta ulertu nuen ez nintzela autobusak
gidatzeko jaio, pertsonei laguntzeko
baizik, baina oraindik ez nekien nola.
Barrura begiratu nuen, modu natu-
ralean ongi egokitzen zitzaidana, eta
hor zegoen ordena. Horrela sortu zen
Etxe Faktoria, espazioak antolatzeko  
proiektua.
Denborarekin ulertu nuen espazio
fisikoetan aplikatzen nuen ordena hori
bera zela negozio askori falta zitzaiona
barrutik, eta hortik letipadrones sortu
nuen, Project Manager Digital proiek-
tua, non gaur egun nire energia guztia
usten dut.

Ekintzaile kontzienteei laguntzen diet
beren negozioari antolaketa eta
egitura ematen: sistema argiak,
prozesu definituak, zuzendaritza eta
fokua. Hazi diren negozioekin lan
egiten dut, baina haien barne-
antolamenduak ez du erritmo berean
egin; dena CEOtik pasatzen jarraitzen
du, eta tresnak hor daude, baina ez
konektatuta.

AURKEZTEN NAIZ:

NIRE ESPEZIALITATE-ARLOAK:



02

Leticiaren proiektua norabide-aldaketa
errotiko batetik sortu zen. Antolakuntzan
aritu aurretik, autobusak gidatzen zituen.
Gaizki ez zihoakion arren, bere bizitzako une
batean sentitu zuen hura ez zela bere
benetako bokazioa, pertsonak beste modu
batera laguntzeko jaioa zela, nahiz eta
oraindik ez zekien nola. Bere baitara
begiratu eta betidanik berezkoa izan zuen
zerbait aurkitu zuen: ordena. Horrela sortu
zen Etxe Faktoria, espazioen antolatzaile
profesional gisa abian jarri zuen lehen
proiektua.

Denborarekin, Leticia konturatu zen espazio
fisikoetan aplikatzen zuen ordena bera zela
negozio askori barrutik falta zitzaiena.
Hortik sortu zen letipadrones, Project
Manager Digital gisa garatzen duen
proiektua. Horren bidez, ekintzaileei
laguntzen die lehen kaosa zegoen tokian
sistemak, prozesuak eta fokua jartzen.

Hasiera, ordea, ez zen erraza izan. Beste
espazio-antolatzaile profesional batzuez
inguratu zen, nahiz eta haietako bat bera
ere ez izan bere ingurukoa. Aitortzen du hori
funtsezkoa izan zela lehen urratsetan
amore ez emateko. Baina zailtasunik
handiena ez zen kanpokoa izan, barrukoa
baizik: ez zen ausartzen ozen esatera
antolatzailea zela. Zertan lan egiten zuen
galdetzen ziotenean, «autobus-gidaria… eta
antolatzailea» erantzuten zuen, ia
barkamena eskatuz. Hori esateari utzi zion
arte, ez zen ezer aldatu.

Leticiak ez du bere burua estrategatzat
hartzen, ezta teknologiaren zale
amorratutzat ere. Bere uste sendoa beste
bat da: ordena da guztiaren oinarria.
Argitasuna, espazioa, fokua eta denbora
ematen ditu, eta, batez ere, erabakiak
hartzeko aukera eskaintzen du, pertsona
askori zaila egiten zaien zerbait. Horregatik,
ez du bere burua aplikazioak instalatzen
onena den pertsonatzat hartzen, soberan
daudenean kentzen laguntzen duen
pertsonatzat baizik. Benetan erabiltzen den
eta negozio bakoitzera egokitzen den
sistema bat eraikitzen du, armairu bat izan
nahiz enpresa oso bat izan.

Espazioen antolatzaile
profesionala nintzela beldurrik

gabe esaten hasi nintzen egunean
hasi ziren gauzak mugitzen

“Ez nintzen autobusak gidatzeko
jaio, pertsonak laguntzeko baizik”

Bere lorpenik handienetako bat bere
buruari negozio bat aurrera ateratzeko gai
dela erakustea izan da. Zerbait espero
bezala ateratzen ez denean bere burua ez
zigortzen ikasi du, ulertuta askotan arazoa
ez dela berak zerbait gaizki egin izana,
baizik eta zerbitzu edo une hori ez zirela
egokiak bezero horrentzat. Erresilientzia
hori, haren esanetan, ekintzailetzaren
gakoetako bat da. Gaur egun, bereziki
nabaritzen du letipadronesen, Etxe Fakto-
riarekin pilatutako esperientziari esker
askoz azkarrago eta segurtasun handiagoz
jarduten baitu.

Leticiaren beldurrik handiena besteren
kontura zuen lana uztea izan zen. Benetan
urrats hori eman arte, ez zekien bere kabuz
benetako diru-sarrerak sortzeko gai
izango ote zen. Hala ere, aitortzen du
beldur horrek berak bultzatu zuela
mugitzera, bilatzera eta geldirik ez gera-
tzera. Ez zion beldurrari aurre egin hura
saihestuz, baizik eta geldiarazi beha-rrean
aurrera egitera bultza zezan utziz.

Iraganeko bere buruari aholku bat eman
ahal izango balio, lehenago ausartzeko
esango lioke, zer zen ozen esatera. Hala
ere, ez du uste beste gauza askorik
aldatu beharko lukeenik: etapa bakoi-
tzak, Etxe Faktoria barne, horrela gertatu
behar zuela sentitzen du, gaur egun
dagoen lekura iristeko. Hiru alaba dituela,
badaki bere bizitzako beste une batzue-
tan proiektu hau bideraezina izango zela.
Horregatik, bakoitzaren denboretan kon-
fiantza izatearen alde egiten du.

Leticiarentzat, beste emakume ekintzaile
batzuez inguratzea funtsezkoa izan da.
Uste du norberaren etapa berean
dauden edo etapa hori dagoeneko
gainditu duten emakumeekin konek-
tatzeak dena errazten duela: errefe-
renteak, ulermena eta bultzada ematen
ditu. Laguntza hori gabe, aitortzen du
ziurrenik ez zela honaino iritsiko. Bazkide
denetik, ASPEGIk kontaktuak, ikusgarri-
tasuna eta komunitatea eskaini dizkio.
Orain, urrats bat gehiago eman nahi du,
eta modu aktiboagoan parte hartu, beste
bazkide batzuei beren negozioetan
ordena eta egitura jartzen lagunduz.

“Izan konfiantza denborekiko. Ez
du denak zuk nahi duzunean
gertatu behar; benetan prest

zaudenean gertatzen da”

